II Korent 1:1 i II Korent 1:6

Nwe ayl agheé nwe cped cyi Pol
dsamé mbaad cchomele bo5 Kras né
Korent

Pol atamege Esowo ne ancnemmye gétugeée
echomele ba Jisos né Korent
1 Me Pol muu €sowo ajyad nnd mbe ngbd Kras
Jisos ndere ji akelege, ne nsamé nwe yina. €sé ne
menme $é Timoti délod enyud matame. Ntomé nwe
yina eta nyu echomelé boj Jisos né melo Korent ne
bod Esowo ako abi 4lu né gebagé mewad Akaya.
2 Nnenemmye nno Nte sé Esowo ne Ata Jisos Kras

é{érégé enyu galdgdld ne dpye enyud débe neso ne
ate.

Esowo afycé bodb metod né mati mako dyi dgsne
efwyale
3 Détamégé Esowo muu alu Esowo ne nte Ata sé
Jisos Kras. Ji alu nte ayi dgené bod meshwe, ne
Esowo muu afyeé bod metod matimati. 4 Ji afyeé
£sé metod né yéndé sfwyale ewé esé dégene nno
£sé ntd dékad ndere défyee bod abi 4gené sfwyale
metod. Déké défysé cbwd metod, défyegé cbwd
metod wye ndere E€sowo afyet esé. 5 Wye ndere
esé dégené cfwyale dod gétiigé déchome mmye
ne Kras, mbonté ne Esowo afyet £sé metod ghene
gétigé déchome mmye ne Kras. ¢ Ndere eltimbo,
mbogé esé déké dégené cfwyale, eli 1é nnd Esowo
afye€ 1é enyud metod ne nnd aferé enyu né efwyale
gabo. Ne mbogé E€sowo afyet £sé metod €ld 16 nnd
£sé nté défyegé enyd metod ne nnd enyd debo

eshye dékdgé metod dégene gefogé efwyale ewé esé
dégené. 7 Metod cwé esé déneré ne enyu enyigé £5
néndé dékad nné ndere enyu dégené sfwyale ne
£sé choncho, Esowo dfyet nye nté enyud metod wye
ndere afyeé esé.

8 Ayme sé, dékelegé enyu dékad gefsgé sfwyale
eWeé esé dégené né gebagé mewad Esya. €sé dékpe
né cfwyale swé spwod ¢sé mamkpa ne epye £sé
debo defere metod nnd débe¢ sé abe. 9 Ebd eld wye
eké 1é mpa ne asod nné dbs manwa esé. Yémbo
ewena epye nno ckdgé esé déliigé mmye ne gemege
sé ambo), déligé c1é mmye ne Esowo muu apye bod
dkwilegé né negbo. 10Ji aferé ¢sé né manod negbo.
Ji aferege nye wye €sé né sfwyale. Ne esé déneré
metod ne ji nné aferege nye wye £sé né esfwyale
ferege. 11 Enyu nté pdégé dénenémmyes gétugé
sé. Dépyegé mbo, gejamégé bod dnené nys mmye
gétugé £sé ne Esowo awuld nye mmyesmenesne cyi
mbo aleré £sé galsgdls ne gejamégé bod dtamege
nye ji gétugé galdsgdls ayi ji dleré esé.

Ula bi Pol dkwore ndo neke nit dld ma jye sé né
Korent wo
12 Geno cyigé esé dedod cbwo ewome geld nnd,
matod sé dgarege £sé nno délu pépd né yendégend
gyigé esé dépyee fa mme, chacha gébégé délu ne
enyu, ne déjogé wye wawdlé. €sé délii f5 mmye né
déngaré dkwad w), délii 1é mmye né utd bi utanegé
né galsgdls ayi €sowo dlerege esé. 13 Gend cyigé
£sé désame né cta enyu lé geno cyi gelu esé metod
débii gend wd. Y¢ €lé enyu dela dékad gefoge bod
abi esé délu chanéné w, esé déneré metod nnd bii
uma enyu dékdgé nye £sé chdnéné. 14 Ne né bii bi

Ata sé Jisos Kras achwo), dedod nye ebwo ewomé
gétugé sé wye ndere £sé ntd dedod nye ebhwo ewome
getuge nyu.

15 Ndere nwya ume bina né metod, me mbo
nshud me nndé nchwod nge enyy, nnd enyu debd
mejé magbe apea. 16 Me mbo nshuud mange enyu
gébégé nké jye¢ Masedonia ne gébégé me nké
nkeregé meso nnd enyu dépod me njye né gebdgé
mewad Judiya. 17 Ndere me nshuud mbo nla chwo
sé w), nnd me mbd ndod mbo 16 manad ndod

maweé? Wad nndé me nld mbo €lé ¢ké muu
mme, muu dkdmege “Ech! €ch” ne “Ngba! Ngba”

gébé gemad? 18 Te mbad €sowo agarege wawdlé
mekomejod ayi esé dégare enyu dpd nya f5 “Ech ne
ngba.” 19 Jisos Kras Mad €sowo muu Silas, Timoti
ne me dégaré enyud abya wud ap?s f5 mud ayi ajsgé
ech ne ngba gébé gemad. Ji alu 1é “€<h” ayi Esowo.
20 Jisos ne alu mud ayi alerége nné €sowo akame
nno, “€eh” né mbad yéndégend eyi ji anyémeno.
Ge ula bi esé déjsgé nnd, “Amen” né mabo Jisos ne
déchyege ngo mbad Esowo mbo. 21 Esowo Jimboo ne
apye €sé ne enyu choncho détené ne eshye ndere
déchome mmye ne Kras. Ji ne afye¢ ¢sé nno debe
bod bii, 22 ndere afys¢ esé Mendo6 Ukpea né matod
nkane gelo jii. Mendod wuu ewémbo elerége nnd
£Sé désele nys und bi Esowo achyege bod bii.

23 Me nkuu €sowo ndere nte sé wa, nnd geno
£yigé me njsgé geld wadwdlé. Ula bi me nla mma
kere sé swu mbo né Korent wd ulu nno ékdgé metod
usod wa epye enyu débo efwyale. 24 €s¢ démmye 5
nnod déma degaré snyu geno cyigé débo mamfye
metod wye, néndé enyu détene me ne eshye né geno
eyigé défyet metod wye. Esé dékelege 16 nnd décho

mbwa ne enyu dépyege utod ulua nné enyu débe ne
nechochbd.

2

1 Getu eyigémbo, ne me mkpe jo5 nné mmagé
keré sé cta nyud néndé nchwogé mpyeé nye enyu
déla ne mesome. 2Me pyegé matod dsogé enyu, ndé
bos cha abe¢ abi dpye metod egod me? Wye 1é enyu
abi mpye déla ne mesome ne débet. 3 Ge ula bi me
nsame gefogé nwe yimbo eta nyd mbo nnd ¢kdgé
nchwogé ew, bod abi dlu mampye nndé metod egogé
me, dpye metod esdgé 1é me sod. Ne nkad chdnéné
nno metod cké £god me £god nté enyu ako. 4 Nsa
enyud nwe yina ne ubalé ne mesome né metod ne
manse né ame. Ula bi me nsame ji ups 5 nné
mpye matod aso enyu, uld elé nné mpye enyd dékad
gejamégé gejeé cyigé me mbod ne enyu.

Menme ayi dpyes gabo débo manjii ji nte

5 Mbogé muu fo né geluage nyu achwo ne
efwyale, apye f5 me nwu ubalé ndere enyu ako
déwuud wi. Me njsgé mbo £ékdgé cbe nnd me
mma jo5 ewu dod wd. 6 Ndd ayi enyu gejame
déshulé mud yimbo akwané. 7 Ndere elimbo,
jigénté gye¢ ayi ji apyeé, défye ji metod nné ékdgé
ji dla meshwemeshwe abo gepwa. 8 Ne nnene enyu
mmye nné dema délere ji nnd délu ghod wye ne ji.
9Ula bi me nsame enyu nwe yimbo uld nnd mfworé
enyu mbogé dépye yéndégend eyigé me ngaré enyu
nno dépye. 10 Yéndémuu ayi enyd déjigénte gye
ayi ji apye, me nté njigé ji nte. Me njigénte gabo
muu chacha mbogé mecho ebegé nné me njii ji nté
né galdgdl nyud. Ne mpye mbo né mbe ushu Kras,

11 nn¢ ¢kdgé danchomelé abo esé dénddé néndé
dékad me nkyad ayi alu ji metod.

Utod Kras ebiesé dépye Uil cké gebe gelogéloné cta
Esowo
12 Gébégé me nkwoné né melo Truus, Ata
apye me nge meti mangaré abya meldméls Kras.
13 Yéembo metod wa echyse me csfwyale néndé
menge 5 menme sé Titos wye wd. Ndere elumbo,
nlya kpe ebwd nfe né melo Masedonia.

14 Yéembo matame mabe ne €sowo. Ji ammye
apwo ne ase €sé bod deno bii dékéne déjye ne ji
gétugé déchome mmye ne Kras. Ji aselé esé apye
bo dkage déporé Kras né yéndé mbad ayi déjyes¢ ne
depo etiré mbo désanege déjye¢ cké gebe geldgéls.
15 Genwiége esé geld eké gebégé clu ewé dsod né
mewe Kras achyesgé mbad €sowo. Bod abi Esowo
dwené gemége bwd dwuud geji cha ne abi dnome
mme detd dwud geji cha. 16 Né mbad bo5 abi
dnome mme detu esé delu eta bwd ¢ké geboboge
gebe eyl gechwod ne neghod. Né mbad bod abi
Esowo awené gemege bwd deld sta bwd eké gebe
geldgéls eyi gechwod ne genwa. Ndere eliumbo, ndé
muu akwane mampye gefogé utodbina? 17 €sé depo
5 bob abi dgbarege meko mejo5 Esowo byabya ¢ké
geno gesé ndere bod abifo dpyesé. Yémbo gétugé
Esowo atome €sé, £sé dégarege ji ne matod sé mmu
pOpo6 né mbe ushu wuud ndere bad utod Kras. Esowo
alu ntese €sé.

3

Menomenycé mekes spwo swé gekwene

1Nno esé démagé 105 mbo €1é mamfege gemegé
sé? Wad nno esé dékelege nné muu fo asd nwe ayi
afege €sé ato eta nyu, y¢ ayi nné enyu désa défegé
£sé ndere bod ne ate dnlere abifo dpyeé? 2 Ngba,
enyud ambob delu €ké bo nwe abi dfegé esé. Genwiége
nyu gelu €ké bo ywe abi asamé né mmu mato? se,
yéndémuu dkagé ku abi akad utod ulduls bi esé
dépyeé. 3 Enyl délere nnd deld €ké nwe ayi Kras
asameé atome esé déchwod ne ji. Asd f5 ywe yina ne
genogé nwe w, dsd 16 ne Mendod Esowo muu alu
mebe. Asd f5ji né ubaré matad wj, dséd 16 né mmu

matod akwad. .
4 €sé dékage jod und bina ndere déneré metod

ne Esowo gétugé gend cyigé Kras apye. 35 Epdfd
nnd esé dékwané mampye gend fo né mmysmmye
sé, elé Esowo ne apye €sé dékwanege mampyeé
yéndégend. 6 Ji ne apye esé dékwane mambe
bad utod bii né menomenys¢ meke. Menomenye¢
ewéna epdfs ebe ewé dsamé, el 16 Mendod6 Esowo.
Ebe ewémbo stené bod né neghd, yémbo Mendod
echyege bod genwa.

7 Ne mbogé nno utod ebe Mosis swé dsame né
ubare mataa, ewu swé sténe bod né negbo, echwo
ne gerngbo eyl gepyeé bod Isreli dld kdgé pe fo Mosis
né ushu choé gétigé ushu bii ugenege dod y¢ €lé
gengbo cyigé geghbod gelu gejyeé, & nnd utod Men-
dod €sowo muu achwod ne geywa uchwod nye 5
ne gengbo eyi gepwod eyina? 9 Mbogé nnd utod
ebe ewéna ewé ctené bod né neghd, swyd gefogé
gengbo eyina, ferege ndere gengbo eyigé utod Men-
dod E€sowo muu apye€ nnod debe cho né mbe ushu
wuu gebeé. 10 Wadwdlé né mecho swéna alu nnd,
geno cyi gebo gewyad gengbo mbembe gepo sé

ne gengbo chacha néndé gengbo geke eyi gechwod
géginégé gepwo geji. 11 Ne mbogé gend cyigé nya
gebo gegboo gelu gewyad gengbo, ebyennd eyi gela
te etém gewyad gengbo gepwod.

12 Te mbad esé débelé umeé chdnéné nné mbo
ne clu, esé depysé uné ne metod mende. 13 Esé
debo f5 mampye eke Mosis muud akwere ushu bii
nno ekage bod Isreli age ndere gengbo eyigémbo
gegboo geld. 14 Yémbo matod bod bimbo alu wyeé
sésélé akad ye gend wo. Mbo ne alu kpad te
fina. Ye akugé gekwenege meno menyese dkdgé
fo ula. €lu ké gend cyimbo geld ebwd né matoo
kwekwere. Genod cyi gekdgé pys nno afere ebwd
geno eyina né metoo, €lé mbogé cbwd afyege metod
ne Kras. 15 Wdwdlé ald nnd, te fina el <ké gendé
eyigémbo gelu ebwd né matoo kwekwere néndé
yé aku ebe Mosis ebwd dkdgé f5 ula. 16 Yembo,
muu akworegé metod akwolegé Ata, Esowo aferege
geno eyi gekwere mbo ji ushu. 17 Nana Ata ayi
me njsgé mbo akene ne Mendo6 E€sowo ne apyet
und bina. Ne yéndé mbad ayi Mendod Ata ebese,
epye bod dlad mmysmmye bwd gendé gefo gewele
sé ebwd. 18 Ne esé abi gend6 gefo gela gekwere esé
matoo wd, dégene gengbogé Ata eyi gegenege sse
mmye eke ymee nn6 dékworege wys kworege debe
eke ji. Ndere dékworege dégenege wye genege, €1é
Atamuu akene ne Mendo6 Ukpea ne apysé nno ebe
mbo.

4

Und mabo né mmu ujemess:

1Te mbad Esowo né galdgdld wuy, achyet esé utod
bina nnd dépye, ese depo fo ne gepwyad mampye
ubi. 2 Esé délyad deporé défya ne und bi uchwod ne
mekpo unod. E€sé débwdlégé f5 bod, ne débwilégé
f5 amu ne mekomejod Esowo. Esé dégaregé 1é bod
wdwdlé ayi atome ne Esowo né gefod eyi yéndémuu
agene nno esé dégarege wawdlé né mbe ushu
Esowone bob abi agaregé wawdlé akad nné mbone
eld. 3Ye mbogé abya mel5mél5 ayi esé dégarege alu
1é bibii, ebyennd alu 1€ bibii mbad boj abi dnome

né mme detu. 4 Danchomeld muu alu esowo bod
mme, anii me ame bod abi 414 fyeé metod ne Kras

wd. Ndere elumbo, esbwd dkdgé gé f5 ndere gengbo
€yl getanege né abya meldméld gegenege. Ebwd
dkdgé 5 ula abya meldmél5 yimbo ayi atome ne
ngo Kras. Ji Kras alu mekpe¢ Esowo. > Néndé ndere
dégarege abya mel5mél5 déselé £5 ji nné dépye bod
dge €sé, dégarege ji nno bod dse Jisos Kras nnd ji
alu Ata. Ne esé ambod deld 1é bad utod nyu gétugé
Jisos. 6 Esowo muu ajod nnd, “Gengbo gegene né
mmu gemua,” ji apye gengbo jii gegene né mmu
matod sé mampye €sé dékad gengbogé. Esowo eyi
gegenegé né ushu Jisos Kras.

7 Ndere €sowo apye esé dékad mbo esé delud 1é
eké ujeé meset ¢bi dfyeé gendge mabo né mmu.
Mecho ewéna elimbo, manlere nnd uté bi upwod
amu, tbi £sé déwyad utane 1é né mbad Esowo
epdfd cta esé ambod. 8 Efwyale cfinegé esé mati-
mati yémbo dégbege wye gejulé. Gébé eyigé fo
dékwene tametame yémbo délyage f5 utod sé. 9Bod
dmmye amu ne esé yémbo Esowo alyagé f5 esé
shushuu. Atulege esé yémbo dkdgé cho fo genwage
esé. 10 Efwyale ewé esé dégene mbo yéndégébé,

eli wye €ké negho né Jisos ne esé dékpane mbo
né menyammye sé dékene. Epyembo nnd bod
dgene nno genwage Jisos geld né menyammye sé.
11 Né genwagé sé geko fa mme, délu wys né mmu
efwyale ewé echwod ne negbo gétugé dékwolégé
Jisos Kras. E€pyembo nnd bod dgene genwigé Jisos
né menyammye sé ayi dld abe¢ f5 te kwyakwya.
12 Ewéna eleré nnd, esé dékame negbo nnd enyu
debo genwa eyi géldgé byt.

I3Mud f5 djo5 né nywe Esowo aké, “Me mfye metod
ne Esowo gétu eyigémbo ne njod.” Esé ntd delu
mendod ema ne ji, ewé epye £sé défysé metod ne
Esowo getu eyigémbo ne déjod. 14 E€sé dékad nné
Esowo muu apye Jisos Kras akwilé né negbo, apye
nye nté esé dékwilé né negbo chénchd ne Jisos,
ase €sé chonchd ne enyd déchwo détene né mbe
ushu wud jimbob. 15 Efwyale ewéna meko €lu 1€
né galdgdls nyu. Ndere elimbo, Esowo alerege nye
galdgdld wud mbad bod gejamé gejamé. Ewémbo
epye nye ebwd atamege ji, ne ji abod nye ngo.

Esé dépwad f> néndé défysc wys metod ne Esowo

16 Ndere und bina uld mbo, esé débeé f5 ne
gepwa. Ye clé menyammye £sé akwod ajyeé, Esowo
achyegé mandod sé uté yéndé bii. 17 Efwyale ewé
€sé dégene mbo nana €lu 1é gachye¢ ne ebelege ye,
yémbo echwod 16 €sé ne gekpekpegé ngo ayi apwod
amu ne abe¢ te kwyakwya. 18 €sé défyet f5 ame né
uno bi dégene, défye 16 ame né und bi dela dékédgé
gé ubi. Ula uld nnd uné bi esé dégené ubet 1é né
mbod gébé. Yembo ebi esé déld dégené ubi ne ubet

te kwyakwya.



II Korent 5:1 X II Korent 5:10

S

Menyammyes meke ascle nys melu ayi gekwene

1 Menyammye sé fa mme ali ¢ké mad geto
ayi déjwolege wyeé. Dékad nnd mbogé amugé
mad gepu yina, Esowo achyegé esé ayicha né
mfadnebud déjwolé wysé. Akwad 5 wd dtenege
ji Wb, elé Esowo jimbod ne dtenege ne gebet
wyet te kwyakwya. 2 €sé déshwad meshwa né
genwagé sé yina nana, ne déshyage nnd Esowo
afye esé menyammye sé ayi meke ayi atanegé né
mfadnebuu ndere afye¢ muu ndeé meke. 3 Gétugé
nnd y¢ dégbo 1é gbo6 afyegé £sé menyammye
yimbo ayi mfadnebud, esé débes f5 gejogéné.
4 Ndere esé deld né menyammye yina ayi alu cké
mad geto, déshwad meshwa gétigé déwuu ubale,
deshwad f5 nné dékelege mangbo. Dékelege €lé
nné Esowo achyeé esé menyammye ayi abe¢ te
kwyakwya nné dse mélu ayi 4gbod. 5 Esowo jimbod
ne akpome £sé mmye né mecho ewéna, ne achye¢
€sé Mendoo Ukpea ndere geno eyigé ji dchod uté
né mbhad geno eyi gechwod.

6 Ndere elimbo, esé dékad wadwadlé nnd Esowo
achyegé nye £sé menyammye ayi meke, néndé
te mbad esé deld mebe né menya sé yina, neke
neshya esé dod mambe né mbe ushu Ata. 7 Ndere
£sé délu fa mme, deld mamfyege metod ne ji, epdfs
mangene ji ne ame. 8 sé débod eshye né metod ne
dékelege nno délyad menyammye yina, déjye né
melo sé débe ewu ne Ata Jisos. 9 Ndere elimbo, yé
deli né menyammye yina, y¢ ayi né, esé demuame
16 nné dépye metod egogé ji. 10 Néndé esé ako debo
mantene uno mpa né mbe ushu Kras. Ji ajwolege

nye né geluogé mpa, aso mpa yéndémuu. Ne
yéndémuu abod nye nsa né galdgdls yé gabogabo
ayi apye¢ gébégé ji ali né menyammye yina fa
mme.

Kras apys bab akerege né neso ne Esowa

11 Te mbad esé dékad nnd Ata ne ald muu ayi
£s6é débod mamfogé, dékpeage bod mbo nnd dkame
ne abya mel5méls Kras. E€sowo akad ufod bod abi
€sé deld ne mbelé umeé nné y¢ enyu nté dékaa
chdnéné né mmu matod nyu. 12 €sé démmye f5
nno déma défege geme gese csta nyu. Demmye €lé
nno enyu debe ne ula bi dékdgé dogé ebwo ewome
gétugé sé, nno enyu débe ne meko manshuu mbad
bod abi dbwegé mmye gétugé dékpakpa ate bd
epdfd gétuigé awyad gepo geldgélsd. 13 €ld cké enyu
déferege nnd mekpo epd esé chanéné. Yé makpo
apd esé chanéné, clu 16 gétuigé dékelege nno dépye
Esowo abo ngo. Y¢ makpo alu esé chanéné elu 1é
né galdgdld nyu. 14 Gejeé cyigé Kras abod ne esé
ne getene esé dépys¢ yéndégeno, néndé sé dékad
nng ji agbo gétuigé bod ako. Ndere elimbo, esé ako
dégbo chdéncho ne ji. 15 Kras agho gétigé bo5 ako
nné hod abd genywi cyigé ji achyege, dbegé f5 abe
mampyegé lé und bi ugod ehwd metod, dpyege 16
uné bi ugod ji metdd. Ji ne aghod ne akwilé né
negho gétugé bwa.

16 Ndere elumbo, clo nana ¢jysgé mbe esé dépele
sé bod né mashu ndere bod mme dpyeé. Mbo ne
dépele nya Kras ne nana dépelé sé ji mbo. 17 Ewéna
etene nné muu achogé mmye ne Kras, alad muu
meke. Genwa eyl gekwene geko6 me, gege yé €yi
geke gechwd. 18 Und bina uko €lé Esowo ne apyet

ubi. Ji muu apye¢ esé dékeré né neso ne ji gétuigé
geno eyi Kras apye¢, ne achye¢ €sé utod bi dépyee
bob akerege né neso ne Esowo. 19 Mekomejod ayi esé
dégarege alu nnd, Esowo ake ne Kras apye¢ bob dge
meti dkere né neso ne ji. Ji 4gbdregé sé ebwo nnd
alu gye¢ né gabo ayi cbwd dpyeé. €1é mekomejod
yina ne ji afye¢ esé né amu nnd dégaregé bod ndere
ji apye€ bod dkerege né neso ne ji.

20 Getu eyigémbo ne esé deld bod dentod Kras.
Ne esé dekpeage enyud né und bina wye ndere
Esowo jimbod abo ajoge ne enyud. Ne dékpane enyu
geka gétugé Kras nné dékeré né neso ne Esowo.
21 Gétuigé esé, Esowo apye Kras muu ayi dld pye¢ yé
gabowj ala muu mebo nnd esé déke ne ji, débe cho
né mbe ushu Esowo wye ndere ji Esowo alu.

6

Pol agaré sfwyale swé ji dgcne ndsre apyeé utod

Esowo ]
1 Ne ndere ate bod abi apye utod chénché ne

Esowo, esé dekpeagé enyu nné ékdgé dépye gend
eyl gepyee galdgdld ayl Esowo aleregé enyud ano
mme detd. 2 Esowo ajod nya wye ndere dsamé
né mmu ywe wud nndé “Bil bi me nli manleré
enyu galdgdld ukwonégé, me nwui mmysmenene
nyu, bii bi me nldi mawené gemége nyu ukwonegé,
mpoo enyu.” Wugé, gébé cyigé Esowo aleregé bod
galdgdls gekwone. Wiigé nana €lé gébé eyigé Esowo
awenege gemége hod.

3 E€sé dépyet 5 gend cyi gegbeé muu fo meti
manchw) mbad €sowo nné ¢kdgé gend fo gebe
gyeé né utod bi esé dépye. 4 Yémbo yéndégend
€yl gepyet cta sé, esé délerege wye nné deld bad

utod Esowo. Dekoge metod né ubale £bi déwuy,
degene efwyale ufod ufod, und ulii esé mange, ne
gébé cyigé fo efwyale ehanege esé. 5 Atulé esé, dfye
£sé deno, dchwod £sé ne mammye, dépysé matod
ami mapwod sshye £sé, débelege mpe, débclege
mesa, yémbo dékogé wyeé metod. 6 Débélé genwage
sé popo, dékdgé deporé Esowo chdnéné, dékogé
metod, déleregé bod galdsgdls, Mendod Ukpea egbeé
esé mmye ne délerege bod gejeé wawdlé. 7 Esé
dégaregé bod gend cyi geld wdwdlé, dépye und né
uté bi Esowo achyegé esé. Und bi esé dépye cho
né mbe ushu Esowo uld €ké uné ummye ebi esé
déselé dénmeé umye ne ebi déghe¢ menyammye sé
né deporé Esowo. 8 Esé dépyeé wye utod Esowo yé €lé
bos abifo andgé esé, abifo dbyad esé. Bod abifo dfege
sé, abifo achod esé mabo. Bod abifo dj5gé nno esé
délu bod gebyo yémbo esé dégaregé wye wawadlé.
9Bod abifo djogé dké esé délu kpe bo wad yémbo bod
dkad esé yéndé mbad. Dekoge né manod negho
yémbo deld wye¢ abe. Achyegé esé sfwyale yémbo
dwa f5 esé wd. 10 Y¢ €lé bod dpye nné esé debe ne
mesome, delu wyes¢ ne nechbchd yéndégébé, clu
eké deld mbya yémbo dépyeé gejamégé bod abod
gefwa. €lu cké depo y¢ ne geno gefo yémbo dewyad
uno uko.

11 Agyme ba bod Korent, esé dégaré enyu
yéndégend eyi geld €sé né une. €sé denene matod
se fuu eta nyu. 12 €sé f5 w) délyad manleré enyu
gejeé W), €lé enyud ne délyad manleré esé gejeé.
13 Me njsgé ne enyd nana ndere bad ba. Nenege
matod nyu sta sé ndere £sé nté dénené ne cta enyu.

Dékege fo> gekage neks gemad ne boj abi dld fys¢

metod ne Kras wj

14 Dékege f5 geka neke gemad ne bod abi 414
afye¢ metod ne Kras wo. Gend eyi gelu cho genye¢
mbo dejeé ne gend eyi gelu gye€ nné? Wad gengbo
gebeé mbo mbad ama ne gemua nné? 15 Kras ne
danchomel6 abeé mbo meko ama nné? Muu ayi
afye¢ metod ne Kras ne muu ayi dld dfysé metod ne

Kras w) dchome mbo mbwa nné? 16 €cha Esowo
ebeé mbo meko ama ne ald uka nn6? Néndé esé
deld echa €sowo muu ald mebe. €It wye ndere

Esowo jimbo ajod aké, “Me njwolege nye ne sbhwa,
nkene ne ebwd, me mbeé nye Esowo bw), ne cbw?
dbeé nye bodba.” 17 Ndere elimbo Ata aké, “Tanege
né geluage bwd, défa mbwa ne sebwd. Détagé f5
geno eyi gewyad deba. Dépyegé mbo, me nselé nye
enyu. 18 Me mbeé nye Nte nyu ne enyu débeé nye

bad ba abi andeé ne abi ande. Mbo ne Ata Muu
Apwod amu ajod.”

7

1 Agme ba, te mbad €sowo anyémeno nno apye
uné bina sta sé, shwonege amu né yéndégend
£yl gepyet nnd menyammyes ne matod sé dbegé 5
pOpo. Déndgé Esowo, dépye genwagé sé gebe popo
gekwane ndere Ji akelege.

Pol alu ne nechchb gétiigeé echomele bo) Jisos né
Korent dkworé mato bwa
2 Nenegé matod nyu cta sé, esé dépye¢ £5 muu 5
gabo wd. €sé déchod f5 muu 5 mekpo wd. Ne esé
dényeé £5 muud 5 upwod wd. 3 Me njdgé mbo, epdfs
nné me nké enyu delu gyese, néndé me mbo me mbe
ngaré enyud nno enyu delu esé metod chi chi chi. Y¢
dégbod ye delud mebe, €sé ne enyu delu wye ulua.

4Me nfye metod ne enyu ghene, ne nwyad gempoge
gétugé nyu. Enyd défye me metod, y¢ clé esé dégené
efwyale me nwyad nechochd dod.

5 Y¢ gébégé esé dékwone melo Masedonia, yé
mmye dégbeé chdchd wj. Bod dchwd esé ne
efwyale matimati. Wena bod dwamege ne €sé, né
mmu matod se déwyad efo. 6 Yéembo €sowo muu
afye¢ bod abi awyad gepwa metod eshye, afyet €sé
eshye ndere Titos achwod. 7 €sé débod f5 eshye
wye €lé gébégé ji achwod wd, debo ntd gébégé ji
agaré €sé ndere enyu nté défye¢ ji eshye. Agaré
esé ndere enyu déshyagé mange me, ne ndere enyu
désomege dod né gyet ayl dépyesé. Agaré nto esé
ndere enyd dékpome mmyes marga me. Nwugé
mbo metod ego me ne enyu dod.

8 Y¢ ebe clé nné nwe ayi me mbo nsame enyu,
apysé enyd débo mesome, me nsome f5 ndere
nsame jiwi. Me mbo nli ne mesome gébégé ngene
nné nwe yémbo apye enyud debo mesome né mbod
gébé. 9Nana metod egod me, epdfs gétuigé me mpyee
enyu debo mesome €lu 1é gétigé mesome swémbo
epyeé enyu dékworé. G gefogé mesome swé Esowo
akelege mbo. Ndere elimbo, esé dépye 5 enyu debo
undémé wd. 10 Mesome swé Esowo akelege cpye 1€
nnoé Esowo dwene gemége muud. Gefogé mesome
ewéna schwod f5 ne achye me. Yémbo mesome
gewé bod mme echwo) ne negho. 11 Gegé y¢ gefogé
utod ebi mesome swé €god Esowo metod epyet eta
nyu. Epye enyu dese mecho swéna ne eshye, epye
enyd déwyad metod manleré nno enyud depd ne
ebwd né mecho ewémbo. Epye metod €so enyu ne
majya abwolé enyd mme, epye enyu déshage nnd

debs meko ama ne me, epye enyu dékpane gechyeé
mampye geno eyi geld cho. Epye enyud dékpome
mmye manchye¢ efwyale mbad muu ayi apye gyet.
Epye enyu déleré né yéndé meti nno enyu deps ne

ebwd né mecho ewéna. )
12 Ndere elumbo, y¢ €lé me nsame ywe yina, nsa

f5 gétigé muu ayi apys¢ gabo yina wb. Y¢ cbe 16
gétiigé muu ayi agene efwyale gétugé gabo yimbeo.
Nsa 1é nn6 mpye enyu dékad né mbe ushu Esowo
gefod eyigé dékpane gechysé mampood esé. 13 Getu
gyigémbo, enyu défye¢ esé eshye.

Ne gend cyigé 5 eyl gepyee metod €god esé €lé
gétugé metod megomego swé Titos abod gétugé
enyu ako dépye metod ekwene ji mmu. 14 Me mbo
ngaré Titos gefod cyigé me nwyad gempogé gétugé
nyud. Enyu déchye me mekpo unod wb. Ne wye
ndere geno €yigé me ngaregé enyu yéndégébé gelu
wdwdlé, mbontd ne uné bi esé dédo6 ebwo ewome
gétiigé nyu né mbe ushu Titos ulu wdwdlé. 15 Titos
ama abo gejeé ne enyu ako dod ndere ji ateé gefod
eyigé enyu debo déwuu ne ji, ne ndere enyu déselé
ji déweré ne £fo metod. 16 Ne nana metod £god me
ne enyu gétuigé me nnere metod wa meko ne enyu
né mbad yéndégeno cyigé dépyzes.

8
Gefs) cyigé bod Esowa dchyegé schye
1 Anme sé, e£sé dékelege mampye enyd dékad
gefo eyigé machomelé bod Jisos né Masedonia dleré
galsgdld €sowo né genwa gebwd. 2 Efwyale ewé
ebwd dgene gja dod ste ebwd né mmuameno yémbo
dwyad wye metod megdmégs ghene ewé epyeé cbw
dchye¢ echye byagebyage ye 16 cbwd dlu gekpo.

3 Ebwd dchyet echye ndere ebwd dwyad, ne nkdgé
garé nno cja kpad epwod amu, ne dchye¢ y¢ muu
akpea ebwd wb. 4 Ashif nene £sé mmye nnd dépye
ebwd ntd dgé meti mampdgé bod Esowo. 5 Gend
eyigé cbwd dpye, gepwo ndere esé debd défere.
Ebwd abo kpe mbe dchyeé gemege bwd mbad Ata
Esowo ne dwyad metod mampye geno eyigé Esowo
akelege, dchysé gemege bwd cta sé. 6 Titos ne alod
ula manse echye ewéna né geluagé nyu nné dépod
ubya bo né Jerosalem. Getu eyigémbo, £sé dékpea
ji nno akeré dchwo apod enyud déneré mampye
gechdchdgé uto bina. 7 Enyd délu meno mbe né
yéndé meti mamfye metod ne Esowo ne eshye, man-
garegé deporé Esowo chdnéné, mankdgé wawdlé
ayi alu wye¢ chdnéné, manchye¢ gemege nyu geko
mampye utod €sowo, mamboge gejeé ne esé dod,
€sé ntd dékelege nnd enyu nté débe meno mbe
né mecho manchyege echye ewéna ne matod nyu
mako.

8 Me njsgé mbo, epdf5 nnd nmerege enyd mekpo
mme nné débo mampyegé mbo. Me ngarége 1é
enyud nno bod abifo dkpane géchye¢ dpodgé ate.
Ne nkelege nnd nkad ndere enyu nté débod gejeé
wdwdlé ne bod abifo. 9 Enyt ambob dékad galsgdls
ayi Ata sé Jisos Kras alere. Ji abo awyad gefwa,
yémbo akwe gekpo né galsgdld nydy, nnd gétiigé
gekpo eyigé ji akwene enyu débe ne gefwa.

10 Né mecho pka yina manchwo, majys¢ ami
me nchyegé enyd malu nno eld galsgdld nno enyu
dénere geno eyigé délod mampye nme eniné nju.
Enyd ne débod mbe mampye gend né mecho ewéna
ne enyud nté ne debo delu y¢ bod mbe abi dwyad
metod mampyegé geji, 11 nné déneré mampye utod

binane gefogé metod swé enyu délod ula. Ne nerege
ubine gend cyi déwyad né amu. 12 Ne mbogé muu
awyad metod machye¢, Esowo aselé gend eyi muud
awyad manchye¢ epsf eyigé ji 414 ps ne geji.

13 Me nj5gé mbo ep5f5 nné mpyeé mmye epwydgé
bod abifo, enyd déwuigé ubale. Nkelege 16 nnd
yéndégeno gebe janja sta enyu ako. 14 Ne nana ayi
enyu déwyad gejame, kdrégé ne bod abi 414 p5 ne
geno nno sbwd dbegé ne gejame, meso gébé enyu
dela depo nt6é ne gend cbwd dpod enyd. Dépyegé
mbo enyu ako débe janja. 15 Asd né mmu nywe Esowo
nnd, “Mud yi anywere gejamégé menye¢, dbd £5
menye¢ ayl ajame apwod ji wd, ne ayi anywere 1é
gachyzeg, abo ayl akwané ne ji kwanegé.”

Pol ato bo Titas nnd djye dse schye Esowo getu jit

16 Yémbo matame mabe ne €sowo ndere apye
Titos awyad gefogé metod swé esé déwyad mampod
enyud. 17 Epdfs wye 1€ getugé esé dékpea ji ne ji
achwo) eta nyu wd. Ji mbod abo awyad me metod
manchwo pod enyu, getu eyigémbo ne jimbo abo
ashuud me manchwo g¢ enyd. 18 €sé¢ détome mbo
ji ne nte menme ayifo. Nte menme yina alu mud
ayi bod afe¢ge utod bii né machomele bob Jisos ako
néndé ji agaregé abya meldmél5 chdnchd. 19 Meno
gend ayifoalunné machomele bod Jisos nt6 djyad ji
nno esé dékene ne ji ulua dépyege utod ulduls bina.
Ndere dépyesé mbo uchwo) ne en6gé mbad Ata, ne
ulerege nté nnd £sé déwyad metod mampogé bod.

20 Ndere dépye¢ utod bina ulua, swémbo epyenné
ekdgé muu 5 aferé nnd défya delu mmu, défye¢
eshye mange nné ¢kdgé gend fo gebe gyeé né

gekpekpege echye ewéna, ewé hod dchyegé byage-
byage. 21 Gétu eyigémbo ne esé démmye nné dépye
1é gend cyi gewyad endgé né mbe ushu Ata jimbij,
dékelegé mampye ntd geno cyi gewyad endgé né
mbe ushu yéndémudu.

22 Ne esé détome menme sé fo ama nné achw?
ne ebwd. €sé démua me ji ndondo ne ndo, ji aleré
nné akpane gechys¢ mampye utod Esowo. Y¢ nana
jlawyad metod mampod enyu néndé ji afye¢ metod
ne enyuy dod. 23 Ne ushuu chdchd Titos, ji alu 1é
nte menme ayi dpys¢ utod ulua ne me nné dépodge
enyu. Ne ate anme abifo na, 414 1é bod déntod abi
dtané né machomele boj Jisos ayifo. Utod bwb
uchwod ne enégé mbad Kras. 24 Ndere elimbo,
pyege ndere njod mbo, mampye machomelé bo
Jisos ayifo dkad nnd enyu débo gejeé ne bod ne nno
ebwd dkad nno esé délu cho mambe ne gempogé
gétugé nyu.

9

Eli gend gelsgéls mampdgeé bad Esowo

1 Me mp5 sé ne gend eyigé mmagé sa enyu né
mecho echye ewéna mbad bod €sowo. 2 Me nkad
nno enyu déwyad metod manchyeé echye ewéna.
Getu eyigémbo ne me nwyad gempogé gétigé nyu
né mbe ushu echomelé boo Jisos né Masedonia
nné enyud echomelé boo Jisos né gebagé mewad
Akaya déwyad me metod machye¢ echye ewéna te
nme eniné nju. Ne gechye¢ cyigé enyd dékpane
machye¢, gepye gejamégé cbwd abifo dbd metod
machyegé nté. 3 Ne me ntome anme bina eta nyu
nno £¢kdgé gempogé cyigé esé déwyad gétigé nyu

gebe 1é meno detu. €Ebe 1é nnd enyud dékpome
mmye ne echye nyd ndere me njod nné dépye¢ nye.
4Mbogé bos fo dtanege mbo né Masedonia dchwdgé
ne me swu, ne dgegé nno snyud dékpome 5 mmye
manto £yi nyu nka wj, mekpo unod ewé ebet nye ne
esé ne enyd gjame nys dod néndé me ngaré me sbw?
do5 ndere enyud dékpome me mmye manchyet.
5 Ndere elimbo, me nferé nné clo nndé mkpea anme
bina abo mbe achwj apye enyu dékpome mmye ne
echye ewéna, ewé enyd dényémeno manchye¢, nno
ebe 16 gend eyigé enyud ambod déwyad me metod
manchyeé. Ebegé 5 eyigé anmerege enyud mekpo
mme nno déchye¢ echye.

6 Tege nn6, muu ayi apené mbwe gachyeg, abod
nté mbwe gachye¢, ne muud ayi apene mbwe ge-
jame abod ntéd mbwe gejame. 7 Muu aké achyegé
echye, achyeé ndere ji aferé né metod wuu nnd
achyegé. Achyegé f5 ne manse ame €ké anmerege
jl mekpo né mme. Néndé Esowo abod gejeé ne
muu ayi achyegé echye ne meto5 megomego. 8 Ne
Esowo akdgé chyesé enyd und bi ujame upwod yé
ndere dékelegé nno yéndégébé debe ne yéndégend
gejame nno délerege ulod melu matimati. 9 Wye
ndere asamé né mmu nwe Esowo nno, “Ji achyegé
echye byagebyage mbad ubya bo ne ulod melu ¢bi
ji alerege, dteé ubi te kwyakwya.” 10 Esowo ne
achyegé bod mbwe ayi dpené ne menye¢ ayi ebwd
anyeg, ji dchyegé nye enyd mbwe ayi dékelegé ne
apye¢ nye ji dwe afye gejamégé mbwe ayi atanege
né ulod melu ebi enyu délérége bod. 11 Esowo apye
nye enyu débo gefwa né yéndé meti nné déchyegé
echye byagebyage yéndégébé, nnd esé dékpagé

echye nyu déchyegé boj, gejame bod atamege Esowo
né geno cyige enyud dépysé. 12 Néndé echye swé
enyu déchye¢ epye £5 wye 16 nnd bod Esowo dgené
uno bi ubo ulii ebwd wj, epye nté nno ebwd dchyegé
gejamégé matame mbad Esowo. 13 Gétuigé enyu
déchye gefogé echye ewéna, elere bod ufod hod abi
enyu délu, ne ebwd dtamege nye Esowo gétugé
enyu dépye¢ geno eyigé abya meldméld Kras ayi
enyUd défysé metod wye dkelege. Ne dtamege nye
jl nté gétuigé eschye swé enyud déchyesgé sbwd ne
boj abifo byagebyage. 14 Ebwd dnene nye mmye
gétugé déleré galdgdld Esowo né genywiage enyu.
I5Détamege Esowo gétuigé echys wuu ewé ji achyes
£sé ewé dela dékdgé nkane démege.

10

Esowo ne ajyad Pol nnd abe ngba Jisos Kras ne
achyet jiutd
1Me Pol nkpané enyu gekd. Boj ajogé dké gébégé
me mbegé ne enyu nfod ame nyu njsgé depo pere
ne ef5, nld mpo ne enyu nfod f5 ne nsame enyu
bo nwe dto dto. Me nnene enyd mmye né mabo
Jisos Kras muu ali nyame ne pere nnd, 2 ¢kdgé
enyd dépye me njod mejod ne meko metometo
gébégé nchwogé swu. Me nkdgé jod mejod ne meko
metometo mbogé me nkelege manjod ne bod abi
dj5gé nno esé dépyeé utod bina ndere bod mme
dpyeé. 3 €lu wdwadlé nnd esé deld fa mme yina, ne
y¢ €lé deld fa mme, démmye¢ £5 be €bi bod mme
dmmye. 4 Néndé uné ummye ebi esé démmyeé be
ne ubi ups £5 eké ebi akwad. Yémbo esé démmye
be ne und be utd uté bi Esowo achyegé esé, ne

détyad malu ujwolé até atd ayi bod mawdme sé
dbige. > Détyad nté yéndégend cyi géchwod ne
mbeé manyege, ne eyi getenege ukolo gegbeé nno
bod dkagé 5 meti Esowo. Dépyene yéndégeno cyigé
bob dferege, dépyeé cbw) dwuu ne Kras. ¢ Mbogé
enyu déleregé nné déwuu ne Kras ne matod nyu
mako, efembo ne esé dékpomege mmyes manleré
chuchu mbad bo5 abi 414 wuu f5 ne Kras.

7 Enyt dépelé und bi utome ne me clé né mfad
mfad. Mbogé muu aferegé nndé ji ald muud Kras,
abo mamfere chdnéné dkad nnd sé ntd delu bod
Kras ndere ji. 8 Y¢ me mbe €1é ne gempogé gachye¢
mpwo ndere mbo nld mambe gétigé uto bi Ata
achyet esé, mmye ¢gbo6 5 me, néndé ji achye¢ esé
uto bina nnd dénywerege enyu nywerege epsfs
mantya enyu tyad. 9 Me nkelege 5 nno ebe €ké bo
nwe abi me nsame enyu dpyeé mbo 1é nné enyu
debo efo metod. 10 Me njdgé mbo gétiigé bod ajogé
aké, “Bo nwe abi me nsame sta nyu, mejod ewé eld
wyet €t00 dod ne ctad bod metod.” Aké, “Gébégé
mbegé ne enyud nkwene gebwa, mejod wa ekpene

f5 bod matu.” 11 Bo4 bimbo abo mankad nné uné bi
€sé désame cta nyu gébégé dela depo ewu, wye €lé

ubi ne £3é débegé nye ewu ne enyu dépyses.

12Y¢ bif ummad esé demege f5 mmye ne bod abi
aké ebwd anea geme. Ebwd dmege 1é uté bwd ne
ate manleré nno anea geme. Ewéna eleré nnod sbws
dlu ukenkené bod. 13 Né cta sé, esé débeé f5 ne
gempogé dépwo ndere deld mambe. Gempogé sé
gekwyage 16 né mbad utod €bi E€sowo achye¢ esé
nno depyegé enyu ntd delu né geluage utod bina.
14 Te mbad enyu ntd deld né utod bina, £sé débet
f5 ne gempogé dépwo ndere delu mambe gétugé

nyu, néndé esé ne debod mbe déchwd kpa te eta nyu
dégare enyu abya meldmél5 Kras. 15 Esé débet £5
ne gempoge dépwo ndere débod mambe. Débet £5
nté ne gempoge gétugé utod bi bod abi cha dpyet.
Ume¢ sé ulu 1é nnd metod ewé enyu défyeé ne Kras
gewene gjyege mbembe ne nnd utod biesé ntd dépye¢
né geluagé nyu uwene ndere Esowo akelege, 16 nno
£sé nté dékene dégarege abya meldméls né malo
yifo ayi alu tete ne enyu. Néndé esé dékelege f5nnd
débe ne gempogé gétiigé utod bi mud yicha apye¢
né melu utod wuu.

17 Asa né mmu ywe Esowo nnd, “Muu aké abet
ne gempogé abe ne geji gétuigé geno eyi Ata apye¢.”
18 Muu ayi abefé muu meldméls wawdlé, lé ayi
Ata asele nné apye chanéné, epfs ayi jimbod dscle
geme ji nno apye¢ chanéné.

11

Pol aké utos bit upo f5 gend gema ne ¢bi dngbd
gebyo

1 Nnene enyd mmye nné deko metod dewu
gekékénege mejod ewé me njogé. Tagé matu
déwu. 2 Metod ewé me nwyad ne enyud emmyeé
dembod ndere swé Esowo awyad. Enyu deld eké
mad mendée ayl me nshud mantu ji neba né
mbad meno ama, ndere mad mendée ayi dld
kad mende wj, ne meno yimbo elé Jisos Kras.
3 Ndere elimbo, me nwyad efo metod nndé bod
dbwilege nye enyd ndere danchomelé akpané
défya abwolé Ife, dpye enyu délyad deporé Kras
etiré enyu dékwolegé chdnchd ne matod enyu
mako. 4 Me nj5gé mbo néndé nge nndé enyu

dékamege yéndégeno kamegé. Yé¢ muud achwd ne
agaré enyu mecho Jisos ayicha ayi esé dela dégaré
enyu wj, y¢ agaré 1é enyd mecho mendo6 ewécha
ewé cld pd 5 Mendod Ukpea swé schwod enyu
mmye y¢ ama achwd ne gefogé abya ayicha ayi
ala ps f5 abya mel5mél5 enyd dékame ne ji, enyd
dékamege fo wye kamege, déscle ubi amu apea.

5 Me nferé f5 nnd bod abi désele nndé dlu dngb4
Jisos abi dpwod amu, dpwo me wd. 6Y¢ ebe 16 nné
me ngi f5 ndere ajsgé mejod chdnéné ws, me nkdge
geno eyigé me njsgé, dépys me enyu dékad mbo

matimati.
7Me nshulé mmye ya mme nnd enyu dékws njgo,

ngaré enyu abya meldmél5 detu, nné me mpye
mbo 1é gabo? & Me mpye utod né geluagé nyu,
machomele boj Jisos né malo yicha achyegé me pka
mfad. Ndere mpysmbo eld wye €ké £joé ne njod
mbo eta bwd nné me mpod enyu. 9 GEébégé me nlu
ne enyu, geno geké gelii me, nchyegé 5 muu nyu
f5 efwyale nné achyegé me geji. €lé anme sé abi
atane né gebagé mewad Masedonia ne achwod me
ne yéndégeno cyi gelii me. Né gébé cyi geko6 me
nchye¢ f5 enyud efwyale nné dépodé me wd ne y¢
nana me nchyesge f5 enyu efwyale né meti fo. 10 Me
ngarege wawdlé ndere muu Kras ne gempogé nno
nse manka nyd wi. Ne yé¢ muu akage gbe nnd
mbegé f5 gebagé mewad Akaya geko. 11Ulannd me
nla ngigé 5 nnd enyud depogé me? Nno eli 1é nné
me mbod f5 gejeé ne enyd wd? Esowo jimbii akad
nnoé me mbod gejeé ne enyu.

12 Me njye wye mbe mampysge geno eyi mpyeé
mbo nné ngbe ekdgé bod abi dscle gemegé bwd nnd
alu angba Kras ajysgé wyeé mbe manddgé sbwo

gwome nnoé dpys wye uné gefo eyi me mpyeé. 13UfH5
bod bina dps 5 dngba Kras bogébogé. Abwolege 16
enyud bwolegé. Akene dgilege bod ame nnd sbwd
dlu dngb4 Jisos Kras. 14 Mecho swéna ¢kdgé pye
f5 muu dld mené mekpo fud nénde gebe eyigé fo
danchomel6 abwolégé agilege bod ame nnd ji alu
ekiénné Esowo ewé echwod ne gengbo. 15 Ne epifs
geno geke mbhogé bad utod bii nto agilege bod ame
nné dlu bad utod Esowo. Ne efwyale swé cbw)d
agené nycs ekwanege nye ne utod bwd kwanegé.

Pol awyad gempogé né sfwyale swé ji agecne

16 Ne mmagé nyuaré ngaré enyu nné ékdgé muu
f5 aferé nnd me nlu gekékénegé muud. Mbogé muu
aferege nnd me nlui gekékénegé muu gogé me njod
mejod ne gempogé ndere gekékénegé muu gejogé
nnd me nté mbe ne ekeke gempogé. 17 Mejod ewé
me njsgé ne gempogé epdfs Ata ne aké me njsgé
mbo. Me nké mpysé gempogé njsgé mejod cké
gekékénegé muu. 18 Ne tc mbad gejamégé bod
dpyeé gempogé ne und bi akwad dsele nno unea
geme fa mme, me nté mpyeé. 19 Enyd abi déké
déwyad défod dod, matod 4god enyu dékégé metod
né und bi ukékéné bho ajsgé. 20 Enyt dékdgeé metod
mbogé bod dsége enyu ndere afwe y¢ dnyeége enyu
upwod, y¢ djyarege enyd mme, y¢ dké dbyad enyu,
yé ddo6 enyud maka né ushu. 21 Wo oh, me mbo
nwyad gepwa ndere nla mpye¢ ufod und bina cta
nyu, jige me nte.

Ne me njye¢ mbe manjsgé mejos eké gekékénegé
muu. Yéndé gend eyigé muu abeé ne gempogé wyeé
me nté nkage mbeé ne gempogé wyee. 22 Ye ebwd
abe 16 bod Hibru, me nté nlu. Yé dbé 1€ bod Isreli,

me nté nli. Y¢ dbe 1é upydne Abraham me ntd
nld. 23Y¢ dbé elé bod utod Jisos Kras, me njdgé ¢ké
muu gebwod me mpwo cbwb. €ba utod upwo ebi
bwj. Me nkpe deno ndondo ne ndo mpwo sbwo
ako. Atulé me dpwo ebwd ako, ne negho nekod
me ame ndondo ne ndo. 24 Bo5 Jus ddo me utd ssad
meso nekuu ne eni manéne ata. 25 Bo5 Rom ddo

me ne bad unod ndo eleé. Bod dto me ne matad ndo
gamad, makpe dgbelé €sé né cbe¢ mega ndo elet.

Gébé cyifo me ncho bii kpogelé utud ne nwomese
manwogé nnyi. 26 Né neke eniné me nkene, nkod
né manoo negbho. Nnyi neké nekpa me. Anjo dké
djo me und, ngé¢ sfwyale né amu dte bod Jus, nge
chuchu né amu boj abi 414 ps bod Jus. Nge efwyale
né malo kpakpa, ne mald ayi bo 414 djwolegé 5
wyeé. Ngé efwyale né cbeé mega, nge sfwyale né
amu bob abi anmad amu nnd alu boj Jisos. 27 Me
mpye¢ utod utouto mpwwad. Gébé cyigé 5 y¢ geja
mbelegé. Gébé cyigé f5 mbeé mesa ne mmwolé
manad éwane. Gébé cyigé 5 ntdé njwdlegé uwyad
mesanyuu gefwene, gébé eyi fo mbeé fsne mandeé
makwerege mmye. 28 Y¢ ndere uné bina upye¢ me
yéndé bii, ufere ebi me nferege ndere machomele
bod Jisos abod mankéné ulu eké clé gekpekpegé
metud ne nkpane esnod me. 29 Ndé muu ayi abege
ne gepwa né meti Esowo o byo ula ukorege me?
Ndé muu ayi bob apyegé ji apyegé gabo metos cla
€505 fo me ne ebwd?

30 Mbogé nnd me mbo mampyes gempoge, mpyeé
né und bi ulere ndere me nwyad gepwa. 31 Esowo
nte Ata sé Jisos muu débod mamfege te kwyakwya,
akad nné me mbyogé f5 gebyo. 32 Gébégé nlu né
melo Damaskos, gomena muu apye utod né nteé

gefwagé Aretas, ato bod bo nku dbdme menombi
gebamé nnd dno melo dpys me. 33Yémbo bod fo dfye
me né mmu gesa, dshii manyii wye ate me né empo
dpwyad manyii nshulé mme mbd.

12

Ame geja ayi Pol agené ne nemeé eniné nekwene
jimmye

1 Me jyeé wye mbe mambe ne gempogé, yé clé
nsa f5 414 p5 wyeé, ne ngaregé wye enyu ame geja
ayl Ata alere me ne depo ctiré ji apye¢ me nkad.
2 Me nkad muu Kras fo ayi anme ale afyaneani,
akpané ji ajye¢ né mfadnebuu eniné mfad mfa4d.
Wa akpa ji afe né menyammyes wud, wa afe 1é
né mendoé wuuy, me nkad wo, €sowo ne dkad.
3 Nkad nné akpa ji afe né melo geywa. Wa afe 1é
né menyammyes wuu, wad 1é né mendo6 wuu, me
nkad wj, Esowo ne dkad. 4]Ji dkwinégé wye, awu
uchu ebi mud 414 kdgé garé, ne dkame fo nté nnd
ajod ubi wo. 5 Me nwyad gempogé gétiigé gefogé
muu yina. Me mp5 f5 ne gempogé gétu ya membod.
Ne geno cyi gekdge pys nné me mbe ne gempogé
ekosé uné bi uleregé gepwa ya wi. 6 Yé mbogé
me nkelegé mampye gempogé, epyeé £5 me mbe eké
genkekenégé muu, néndé me nké mpyes gempoge
ngaregé 1é uno bi uli wdwédlé. Yémbo, me nshya
nnoé mpye¢ 5 gempogé néndé nkelege £5 nné muu
nyu fo dferé nné me nea geme dod, mpwo undé bi me
mpye ne ebi me njgé.

7 Ne mampye nné tkdgé me mbwegé mmye
gétugé ukpekpe undé bi Esowo apyee me nkad, ji
alyad nnd efwyale ckwe me né mmye. €ké 1é

meshii ne afye¢ me mmye. Efwyale ewémbo €lu eké
1é muu dentod danchomeld ayi ji atome nné achwyd
apye ¢kdgé me mbwegé mmye. 8 Me nnemmye
manané ale¢ mbad E€sowo né mecho ewéna nno
dfeé me cfwyale eswéna né mmye. ° Yémbo ji
ajod ne me aké, “Galsgdls wa ayi me nleregé
boj, akwane ne wo néndé gébégé muu abegé ne
gepwa ne me nlerege uto ba chdnéné né genwa jii.”
Getu eyigémbo, metod egod me dod mambe wye ne
gempogé gétugé gepwa ya nno uto Kras upye¢ utod
né genwia ya. 10 Metod £go5 me mbogé me mbegé
ne gepwa bod aké ajud me mashys mmye, ne apye¢
nnod uno ubalegé me mmye, ammye¢ amu ne me,
ne achyegé me cfwyale gétigé Kras. Néndé gébégé
me mbegé ne gepwa gébé cyigémbo ne me ntod
chdnéné.

Mecho schomele b5 Jisos né Korent sta Pol meta

11 Me mbo nkwe ¢ké gekekenegé muu né mejod
wa. Yémbo enyu ne dépyeé me nld mbonéndé enyu
ne débo deld mamfeé me né mbe ushu bod gétugé
utod bi me mpyeé. Néndé ye 1é me nla nfu ye gend
w3, bod abi enyu deké dlu dngba Kras, dpwod y¢ me
né meti f5 wb. 12 Gébégé me nld ne enyu nleré nno
me nlu ngba Kras wadwdlé. Nko metod me mpye
ufelekpa né geluage nyu ne ukpekpe uné bi upye
bod dlad mano mekpo fuud. 13 Ndé gené me mpyst
mbad machomelé boj Jisos ayifo nla mpye¢ eta nyu
wd? Geno eyigé me nla mpye¢ sta nyud wb geld nno
me ngii f5 enyud nné déchye¢ me und bi me nkelege
wd. Né egbe ewémbo, mpye gye¢ jigé me nté.

14 Nana me nkelege manchwd nge enyud né
marnané ayi agheé ale¢. Yémbo nkelegé f5 nnd enyu

déchyes¢ me gend gefo, nkelege 16 enyu ambod epf
uno bi enyd déwyad. Néndé bad melo fo wd apye
uno dbele mbad ante ne amma bwdj wd, €1é ante ne
amma ne dpye dbele mbad bad melo. 15 Metod £god
me mancho yéndégend cyigé me nwyad gétugé
nyud choncho ne geme ya. Ndere me nlerege enyu
gejeé dod nno dékelege manlerege me 1é gachye£?

16 Enyd ambob dékagé nnd me ngii £5 enyud nné
déchys¢ me uné bi me nkelegé wd. Yémbo bod
abifo né geluagé nyu ajsgé aké, Me Pol nld mud
défyad, mbwolegé enyu nsclé uné mmye défya de-
fya. 17 Me mbwolé mbo enyud nn6? Nnd me nto me
muu nnd achwd abwolé enyu ase und? 18 Gébégé
me nkpea Titos nnd achw sta nyu sbwd ne nte
menme se ayifo, nnd ji achwogé abwolé enyu ase
uné nyu detu? Ngba, £sé ne ji déferegé wyeé geno
gemad ne déwyad nté wye¢ gepo gemma.

19Ndo fo enyu déferegé nno esé déjogé mbo mejod
ewéna clé gétugé dékelegé manga gemegé se né
mbe ushu nyd. Mbo 5 wd, esé déjogé ndere Kras
achyegé £sé eshye nnd déjod né mbe ushu Esowo.
Angme sé abi gejeé, yéndégend cyigé esé dépyet
gelu 1é nné dépod enyu déwene né deporé Esowo.
20 Néndé nwyad efo né metod nné nchwogé swu
mbanegé f5 enyu ndere nkelege nnd enyu debe. Ne
enyu nté dégené fo me gefod cyigé enyu dékelege
nné me mbe. Nfod nné ndofo nchwogé nye, mba-
nege enyu ndere déwamege mawame, défys¢ ame
né ung ate, désod matod ne ate, déseé use, déjogé
ate mesomeso, déchod mabo ate, dépyeé nena ne
dépysé uné mmye bulébulé. 21 Me nwyad f5 né
metod nné nchwogé Ata Esowo wa apyesé nye me
nkpa mekpo unoj gétiigé nyu, ne me nsomege nye

ne manse ame gétugé gejamégé bod abi dpye gabo
ald kworé matod bwd alyad gabo yimbo wj. Apyeé
wye depo debodebo, dnane manane tametame, ne
dwyad metod mampyegé wye uno sbimbo.

13

Pol akwele mbeé mbad schomele baj Jisos né
Korent
1 Ge nénane eni negheé manéne ale¢ ayi me
nchwob mange enyd na. Nchwogé nso nye mpa
wa. Ne ebeé nye wye ndere dsame né mmu nwe
Esowo nnd, “Bo ntese abo mambe apea y¢ aleg abi
dgaregé nno dkpa dme dge ndere mud yimbo apyeé
gabo.” 2 Né nénéne sniné negheé manine apea
ayl me nchwbd nge enyu, nkwele enyu mbeé mbad
bos abi apye gabo. Nkwele enyu nté mbeé mbad
bo5 ako ne nana ayi me nld tete mmagé nyuare
ewu nno gébégé me mmagé chwd ewu, nlyagé £5
ebw) djye detd. 3 Te mbad enyu dékelege mankad
mbogé Kras ne apye¢ me njsgé uné bina, nchwogé
ewd mpye nye enyd dékad mbo. Kras agbaré f5
enyUd ne gepwa wo. Ji apye¢ 1é utod né geluagé nyu
ne sshye. 4 Gébégé dwomé ji né gekwa, eleré nné
awyad gepwa yémbo utdé Esowo upye ji alu mebe.
€sé ntd déwyad gepwa ndere déchome mmye ne ji.
Ne ndere €sé nté dégbarege enyu mbo, uté Esowo
upye¢ nye nto £sé deld abe chéncho ne ji.
> Cherege mmye nyu chdnéné dége mbogé gend
eyigé dékamé ne geji gélu ndere Kras akelege.
Fworege gemege nyu. Dékad f5 nnd Jisos Kras alu
ne enyud wd? Mbogé dela dékad wd sbysnné enyu
dekwe nemua. © Nferé nnd enyu dékad nné esé
dékwe wb. 7Yémbo, esé dénene 16 mmye sta Esowo

nno ékdgé enyu dépye gyeé. Ndere dénené mbo,
epsfd nno dékelege bod dge ndere esé délu cho, lu
1é nné6 enyud dépyege gend cyi gélu cho. Y¢ ebe €lé

nnd hod dse nno esé dékwe. 8 Y¢ ema ebe nno esé
déchwoge dékagé pye f5 gend eyi gégbet wawdlé

ayl abya meldSmél5 agaregé. Dépyes €lé gend eyi
gepysé wawadlé yimbo asanege. 9 Getu eyigémbo,
mbogé enyu débegé ne sshye né deporé Esowo, y¢
esé déwyad 1é gepwa, matod agod esé. Dénecne
1é mmye nné Esowo apye enyd débene dékwane.
10 Me mbo mbe nsa enyu nwe yina nnd ékdgé me
nchwogé swu nse uto bi Ata achye¢ me njod mejod
metometd ne enyu. Ata achyes¢ me uto bina nné
nywerege snyd nywerege £pdfo nné ntyagé snyu
tyad.

Kwyakwya majysé ne matame

11 Né kwyakwya anme ba, jwolégé chdnéné,
mmyege dénywole mati ayi djyeé gyee. Wugé
majyeé ma. Begé meko ama. Begé neso ne ate.
Dépyegé mbo Esowo muu abod gejeé ne ho, ne
apyeé nno bod abe né neso, abet nye ne enyu.

12 Tamege ate ndere bod Esowo.

13 Bob Jisos abi alu we alod enyd matame.
14 Nnenemmye nné galdgdls Ata Jisos Kras ne gejeé
eyigé Esowo gebe ne enyu ne nnd Mendod Ukpea
epye enyu débe meko ama.

